UNIVERSIDABE
DE VIG®

LISTA DE ASISTENTES

EQUIPO DE GOBERNQO
Area Carracedo, Ivan

Cabeza Pereiro, M* Carmen
Cidras Pidre, José

Fernandez Pulpeiro, Ana

Gago Rodriguez. Alberto
Galvez Galvez, Juan Francisco
Garcia Mateo, M* Del Carmen
Garcia Pino, Antonio
Gonzalez Pillado, Esther M*
Hernéndez Sanchez, Jesus
Membiela Iglesia, Pedro
Montero Mufioz, Maria
Sanchez Bermudcz, Angel Manuel
Véazquez @terer, Maria Elsa
DECANOQS/DIRECTORES:
Garrido Valenzuela, Irene
Gonzalez Pificiro, Luis

Iglesias Antelo, Beatriz
Lorenzo Suarez, Anxo M
Mejuto Fernandez, Juan Carlos
Ortiz Torres, Luis

Pereira Dominguez, Alejandro
Pousada Carballo, José Maria
Vidal Vazquez, Ricardo
PDI-A;

Blanco Pesqueira, Antonia
Dominguez Martin, Jorge
Garriga Dominguez, Ana
Legido Soto, José Luis

Liz Marzan, Luis Manuel
Ramos Cabrer, Manuel
Rodriguez Berrocal, Francisco Javier
PDI-B:

Rodeiro Iglesias, Javier
ESTUDANTES:

Farifias Valifia, lago

Puga Alonso, Javier

Riobé Fernandez, Aida

Rios Curras, Moisés

PAS:

Bernal Gémez, Rosa

Cebro Rodriguez, Xoan Manuel
Motlinedo Lois, Carlos
CONSELLO SOCIAL

Pérez Mato, Federico

DESCULPAN ASISTENCIA

Lépez Atrio, Maria Laura
Martincz insua, Ana Elina
Varela Martinez, lago
Vivas Martinez, Carlos

Acta da sesion ordinaria do Consello de Goberno

da Universidade de Vigo, do 26 de xaneiro de dous
mil nove, convocada para as 9:30 horas en primeira
convocatoria e as 10:00 horas en segunda, na Sala de
Xuntas da Reitoria.

O luns, dia 26 de xaneiro de 2009, as 10:05

horas, deu comezo a sesion ordinaria do Consello de
Goberno co obxecto de tratar os seguintes puntos da
orde do dia:

Lectura e aprobacion, se procede, da acta da sesion
ordinaria do dia 18 de decembro de 2008.

Inferme do reitor.

Aprobacion, se procede, dos criterios e
procedemento de promocion ao corpo de
catedraticos de universidade.

Resolucion do recurso de alzada presentado por D.
José M?. Lanaja del Busto contra o acordo do
Consello de Departamento de Enxefiaria dos
Recursos Naturais ¢ Medio Ambiente, de 14 de
abril de 2008.

Resolucidn do recurso presentado polo profesor D.
Rafael Barrionuevo Giménez contra o “Mestrado
universitario de tecnoloxia medioambiental”.
Aprobacion, se  procede, de  premios
extraordinarios de fin de carreira e de
doutoramento.

Aprobacion, se procede, do Plan operativo de
xestion de xerencia.

Aprobacién, se procede, dos Criterios de
avaliacion da producion cientifica aplicables aos
méritos correspondentes ao ano 2008.

Aprobacion, se procede, das convocatorias de
Extension Universitaria do ano 2009: accions
participativas e  asociacionismo, actividades
extraacadémicas e de difusion cultural, cursos e
obradoiros.

10. Aprobacidn, se procede, dos seguintes convenios: Convenio para a codireccion de
teses de doutoramento coa Universidade Degli Studi di Salerno (Italia) — Convenio de
colaboracion coa Universidade da Republica (Uruguai) para o intercambio de
estudantes — Convenio de colaboracion coa Conselleria de Innovacién e Industria, a

Universidade de Santiago de Compostela e a Universidade da Corufia para o reparto do
fondo de apoio 4 investigacion do exercicio 2008 — Convenio de colaboracidon coa
Conselleria de Educacion e Ordenacion Universitaria, a Universidade de Santiago de
Compostela e a Universidade da Corufia para promover a intensificacion da actividade
investigadora — Convenio de colaboracién coa Conselleria de Educacion e Ordenacion
Universitaria, a Universidade de Santiago de Compostela e a Universidade da Corufia
para o desenvolvemento dos servizos xerais de apoio 4 investigacion — Convenio de
colaboracion coa Conselleria de Traballo, a Universidade de Santiago de Compostela,
a Universidade da Corufia e o Consello Superior de Investigacions Cientificas para o
desenvolvemento do programa “Empresa-concepto” 2008-2010.

11. Eleccién para cubrir unha praza vacante do sector de estudantes na Comision de
reclamacions a prazas de profesorado contratado.

12. Eleccion para cubrir as seguintes vacantes en comisions delegadas do Consello de
Goberno: Comision de planificacion e asuntos econoémicos (I membro do Consello
Social).

13. Rogos e preguntas.

Punto 1. Lectura e aprobacion, se procede, da acta da sesion ordinaria do dia 18 de
decembro de 2008.

Aprbbase por asentimento.

Punto 2. Informe do reitor.

En primeiro lugar, informa do nomeamento como vicerreitora de Investigacion de
Dna. Elsa Vazquez Otero, profesora titular de Zooloxia, do Departamento de Ecoloxia e
Bioloxia Marifia, da Facultade de Ciencias do Mar, que substitie no cargo a D. Manuel
Reigosa Roger e o seu nomeamento ten efecto desde o pasado dia 8 de xaneiro. A nova
vicerreitora estd presente xa neste primeiro Consello de Goberno de 2009.

En segundo lugar, informa do nomeamento como directora da Area de coordinacion e
estudantes do campus de Ourense de Dna. Susana Reboreda Morillo, profesora titular de
Historia Antiga, do Departamento de Historia, Arte e Xeografia, da Facultade de Historia.
Este cargo non € de nova creacidn, pero permanecia sen cobertura desde fai algin tempo.

En terceiro lugar, informa da recepcion, o pasado 9 de xaneiro, dos “Acuerdos del
Consejo de Ministros sobre ingenierias”, referidos & definiciéon das distintas profesions
reguladas de enxefieiro. Establécese a vinculacidn entre os novos titulos de grao e a profesion
de enxefieiro técnico, e os novos titulos de mestrado e a profesion de enxefieiro. Polo que a
esta Universidade respecta, as profesions reguladas de referencia son :

a) Para o grao:

- Enxefieiro Técnico Agricola

- Enxerieiro Técnico Forestal

- Enxefieiro Técnico Industrial



- Enxefieiro Técnico de Minas

- Enxeifieiro Técnico de Telecomunicacion.

b) Para o mestrado:
- Enxefieiro Agrénomo
- Enxefieiro Industrial
- Enxerfieiro de Minas
- Enxerfieiro de Montes

- Enxefieiro de Telecomunicacion

Estes acordos atdpanse en fase de Comision econdmica interministerial, antes da sta
conversion nas correspondentes ordes ministeriais. O que se necesita recibir agora € o texto
definitivo das fichas de contidos que foron avanzadas en xullo. O seu envio foi
comprometido “con prontitude” pola Direccion Xeral de Universidades, ainda que non se
agardan cambios importantes sobre o cofiecido ata agora.

Cree, polo tanto, que se esta en condicions de porse a traballar na reforma dos plans
de estudo de enxefiaria. A vicerreitora convocara a pertinente xuntanza de d&mbito, que dara
inicio & creacion posterior das Xuntas de Titulacion e ao proceso de reforma xa establecido
na primeira tanda de titulos actualmente en proceso de verificacion.

Informa tamén que o vindeiro venres, dia 30 de xaneiro, se celebrard no Salén da
Actos da Facultade de Ciencias Economicas e Empresariais a festividade de Santo Tomé de
Aquino, na que se fard entrega dos premios de licenciatura e doutoramento da Universidade
de Vigo correspondentes ao curso 2007/08. Invita e anima a todos os membros do Consello
de Goberno a que participen dos actos desta festividade, que comezaran 4s 12:00 horas do
citado dia 30.

Seguidamente, cede o reitor a palabra & vicerreitora de Titulacidns e Converxencia
Europea quen informa sobre o estado da tramitacion da memoria de plano de estudos do
mestrado vinculado & profesion regulada pola LOE de “Profesor de educacion secundaria
obrigatoria, e bacharelato, formacion profesional e ensinanzas de idiomas”.

Inicialmente estaba prevista a tramitacidn deste mestrado co resto de mestrados que a
Universidade presentou 4 verificacidn en decembro pasado. Isto non puido ser posible por
non estar asinado un protocolo ou convenio entre a Consellaria de Educacidén e Ordenacion
Universitaria e cada universidade galega para a posta en marcha do practicum do devandito
mestrado. Este documento fixa a oferta de prazas de practicum en centros publicos de
educacion secundaria e a sta distribucidn por especialidades. O nimero de prazas de
practicum fixa por tanto o limite de prazas do mestrado.

Ante a publicacion pola ANECA dun documento onde literalmente se di que:

“La puesta en marcha de este mecanismo (establecemento dunha comision ad-hoc
para a verificacion deste tipo de mestrado), permitird garantizar que las solicitudes de



verificacién que se reciban antes del 15 de febrero de 2009 puedan implantarse en el curso
2009/10 ", reanuddronse o 12 de xaneiro as reunions da comisiéon mixta Consellaria-
universidades do SUG co obxectivo de fixar todos os aspectos necesarios para que as
universidades galegas sexan quén de presentaren a solicitude antes do 15 de febreiro. Desde a
Consellaria entén fixdronse para o curso 2009/10, 200 prazas de practicum para cada
universidade galega distribuidas en seis especialidades.

Especialidades do mestrado N* alumnos/as
1. Ciencias Experimentais, Matematicas, Tecnoloxia,
Educacion Fisica 73
2. Ciencias Sociais ¢ Humanidades 1 31 ;
3. Formacion Profesional 13 |
4. Linguas e Literaturas 72 |
5. Artes ! 6
6. Orientacion 5
Total prazas: 200

Pola sua parte a Comision académica deste mestrado na Universidade de Vigo
completou a memoria que xunto co borrador do protocolo coa Conselleria estd xa en
exposicion publica na web da Universidade. De cara a informar a toda a comunidade
universitaria, e antes da aprobacién da memoria definitiva polos centros de adscricion, a
vicerreitoria de Titulacidns e Converxencia Europea realizard sesions informativas nos tres
campus: os dias 29 e 30 de xaneiro en Pontevedra e Vigo respectivamente, e o dia 2 de
febreiro en Ourense. A prevision € que este mestrado se presente para a sia aprobacion, se
procede, no proximo Consello de Goberno que tera que ser antes do 15 de febreiro.

Punto 3. Aprobacidn, se procede, dos criterios € procedemento de promocion ao corpo de
catedraticos de universidade.

Cédese a palabra ao vicerreitor de Organizacion Académica e Profesorado quen sinala
que durante un periodo de aproximadamente 5 anos, en que estivo en vigor o sistema de
habilitacién nacional para acceso a prazas dos corpos docentes universitarios, 14 profesores
da Universidade de Vigo promocionaron & cédtedra. A Universidade aplicou unha norma non
escrita de facilitar a promocidn a todos os profesores habilitados. Tratdbase dun sistema
extremadamente competitivo no que o limite de prazas dependia da demanda do conxunto
das universidades.

O novo sistema de acreditacion nacional, establece un marce ben distinto. O novo
sistema fai depender o nimero de persoas acreditadas exclusivamente dos méritos dos
solicitantes, e non da demanda global de prazas polas universidades. Nos ultimos 5 meses
desde que comezaron a resolverse as solicitudes de acreditacion nacional, temos constancia
de que acadaron a mesma para o corpo de catedraticos de universidade un total de 9
profesores ou profesoras da Universidade de Vigo. Por unha banda, a Universidade esta



interesada en facilitar a promocion ao seu PDI acreditado; por outra necesita, por razons
orzamentarias, controlar o alcance global do proceso, tendo en conta tanto os criterios de
porcentaxe de catedraticos no cadro de persoal como os méritos do persoal acreditado.

A COAP deu xa informe favorable para saida a concurso de tres prazas atendendo ao
criterio marcado polo Claustro de facilitar a promocién a todo acreditado ou acreditada con
tres sexenios, pero solicitou que o Consello de Goberno se pronunciara cun criterio xeral para
aplicar nos demais casos.

Para non demorar mais as expectativas de promocion do profesorado acreditado,
traese a Consello de Goberno unha proposta concreta que sirva de guia & COAP para emitir
os seus informes:

Establécese un criterio de promocion automédtica cando a 4rea de cofiecemento non
supere a proporcion 1 a 3 entre catedraticos e outras figuras con vinculacion permanente.
Ratificase o criterio establecido polo Claustro de tres sexenios, facendo constar que non
interferird co criterio anterior. Establécese tamén a posibilidade de que a Universidade poda
ampliar a oferta de céatedras cunha convocatoria anual condicionada a dispoiiibilidade
orzamentaria.

Finalmente describese o procedemento, que reproduce o sistema actual: aprobacion
da praza polo departamento, informe da COAP, aprobacion, se procede, polo Consello de
Goberno e nomeamento posterior do tribunal na COAP. A raiz dalgunhas preguntas
suscitadas, o propio vicerreitor suxire untha modificacién do texto, en concreto do apartado 1
A), que quedaria do seguinte xeito: “Promocion directa por plantilla. A promocion de
profesorado acreditado a CU serd facilitada de xeito automatico considerando como
referencia que o 25% das prazas con vinculacion dunha édrea poidan ser de catedratico de
universidade”.

Intervén o Prof. Berrocal para preguntar que se entende por prazas con vinculacién
permanente 4 universidade. O vicerreitor resposta que: catedratico de universidade e de
escola universitaria, titular de universidade e de escola universitaria e contratado doutor.

Aprébase por asentimento o texto que se recolle no anexo I.

Punto 4. Resolucidon do recurso de alzada presentado por D. José M?. Lanaja del Busto
contra o acordo do Consello de Departamento de Enxefiaria dos Recursos Naturais e Medio
Ambiente, de 14 de abril de 2008.

Estan invitados o Prof. José M*. Lanaja e o director do Departamento de Enxefiarfa de
Recursos Naturais e Medio Ambiente, D. Javier Taboada.

Cédese a palabra 4 secretaria xeral quen sinala que se trata dun recurso presentado
polo Prof. Lanaja contra o acordo de Consello de Departamento de Enxefiaria dos Recursos
Naturais e Medio Ambiente, de 14 de abril de 2008 no que se aproba o POD do curso
2008/09. Neste recurso o recorrente solicita a anulacién do POD aprobado por considerar que
se incumpre o procedemento para o reparto de docencia entre os docentes do Departamento



en canto non se respectan os criterios de prelacién de xerarquia entre corpos docentes e
antigiiildade, establecidos pola xurisprudencia.

O informe da Asesoria Xuridica parte da consideracion de que non existe na
normativa da Universidade ningunha norma que impofia a aplicacién dos criterios de
prelacién e antigliidade para o reparto de docencia, sendn que € o Departamento o érgano
soberano para establecer o criterio de reparto. No que respecta ao Departamento de
Enxefiaria dos Recursos Naturais e Medio Ambiente, existe un criterio, votado
maioritariamente na sesion do Consello de Departamento de 2 de maio de 2000, de seguir a
proposta de docencia votada maioritariamente en cada &rea. Este criterio non s6 foi
consentido polo Prof. Lanaja senoén incluso defendido por el mesmo de forma expresa como
consta en varias actas do Consello de Departamento. Deste xeito, tendo en conta que o
reparto da docencia no curso académico 2008/09 se fixo de acordo con ese criterio, o Prof.
Lanaja estaria actuando contra os seus propios actos e contra o acordo adoptado na sesion de
Consello de Departamento de 2 de maio de 2000.

Por todo o anterior, a proposta que se fai a este Consello de Goberno é a
desestimacion do recurso.

Intervén o Prof. Lanaja para manifestar o seu desacordo coa proposta que se fai desde
a mesa en canto tanto nos seus anos como profesor en Madrid como aqui, sempre de forma
tacita se asumiu o criterio de reparto baseado na xerarquia e antigiiidade, de xeito que era el
quen elexia a docencia en primeiro lugar. A maiores alega que o Departamento non ten
Regulamento de réxime interno onde se recolla outro criterio distinto.

Seguidamente, o director do Departamento ratifica que efectivamente, tal como se
recolle no informe de Asesoria Xuridica, o acordo de reparto da docencia entre os profesores
do departamento, se reitera desde o ano 2000.

A secretaria xeral reitera a proposta de desestimacion do recurso.

Procédese a votacion.

- Votos a favor da desestimacion do recurso: 17.

- Votos en contra da desestimacion do recurso: 3.

- Abstencidns: 13.

Aprobase por maioria a desestimacion do recurso.

Punto 5. Resolucioén do recurso presentado polo profesor D. Rafael Barrionuevo Giménez
contra o “Mestrado universitario de tecnoloxia medioambiental”.

Cédese a palabra & secretaria xeral quen sinala que se trata dun recurso de alzada

presentado polo Prof. Barrionuevo contra a aprobacién do “Mestrado universitario de
tecnoloxia ambiental”.



O recorrente solicita o cambio de denominaciéon do mestrado e a modificaciéon dos
criterios establecidos para a admision do profesorado para impartir docencia no mesmo.

A este respecto, o informe de Asesoria Xuridica acepta a argumentacion da
vicerreitora de Titulaciéns e Converxencia Europea que informa que o mestrado foi
aprobado polo Consello de Goberno de 18 de decembro de 2008, cumprindose todos os
requisitos previstos na normativa vixente. Este mestrado procede da transformacion do
programa de doutoramento “Tecnoloxia medioambiental” que leva impartindose co mesmo
nome e de xeito ininterrompido desde o curso 1997/98, sendo o seu responsable o
Departamento de Enxefiaria de Recursos Naturais e Medio Ambiente” (programa con
mencion de calidade). E que o Departamento é o d6rgano competente para establecer as
normas € os criterios de asignacion de docencia nas ensinanzas de doutoramento. No que
respecta a sua denominacion, non hai ningunha normativa que impida que o nome dun titulo
oficial coincida co nome dunha area de cofiecemento. Nin norma que vincule titulos con
areas.

Polo tanto, o mestrado carece de defectos xuridicos e a proposta que se fai a este
Consello de Goberno ¢ desestimar o recurso presentado polo Prof. Barrionuevo.

Aprobase por asentimento a desestimacion do recurso.

Punto 6. Aprobacion, se procede, de premios extraordinarios de fin de carreira e de
doutoramento.

Cédese a palabra & secretaria xeral quen sinala, no que respecta aos premios
extraordinarios de fin de carreira, que se trata da aprobacion do listado dos premiados
propostos pola Xunta de Centro de cada titulacién de acordo co previsto no Regulamento de
premios extraordinarios de fin de carreira.

Aprdbase por asentimento o listado de premiados que consta no anexo II.

Cédese a palabra a secretaria xeral quen expon que, no relativo aos premios
extraordinarios de doutoramento, tratase de aprobar a asignacion de premios extraordinarios
de doutoramento propostos polas correspondentes comisions e remitidos pola Comision de

estudos de posgrao.

Aprobase por asentimento o listado de premiados que consta no anexo III.

Punto 7. Aprobacion, se procede, do Plan operativo de xestion de xerencia.
O Sr. Cebro suscita unha cuestidon de orde previa ao inicio da exposiciéon do punto, en
canto pide aclaracions de como € posible que antes da aprobacion do Plan operativo de

xestion de xerencia, se saque un concurso para un Plan que ainda non esta aprobado.

O reitor resposta que suscite esta cuestion en rogos e preguntas.



Cédese a palabra & xerente da Universidade quen antes de expor o contido concreto
do Plan operativo de xestion que consta no anexo IV, agradece a todos os que tefien
traballado con moito esforzo para poder presentalo hoxe.

Abrese unha quenda de intervencions.

Intervén o Sr. Cebro quen o fai como presidente da Xunta Persoal. Insiste o Sr. Cebro
no feito de que se trae para a suia aprobacion un Plan operativo de xestion o dia 26 de xaneiro
de 2009 e se sacan prescricidns técnicas cun orzamento de 71.000 euros a 31 de decembro de
2008. E case todo o que aparece recollido no Plan operativo de xestion estd xa plasmado nas
prescricions técnicas.

O Sr. Cebro fai referencia tamén 4 contratacién de persoal para Toralla, que se fixo
tora de RPT.

Seguidamente refirese a que a xerente fala de participacion do persoal, cando o que se
presenta son unha serie de accidéns que se fan desde Xerencia. Considera que se estd mais
preto dun conflito que de participacion. Pide que se retomen as negociacions e que se
cumpran os regulamentos vixentes na Universidade e os acordos entre as xerencias anteriores
e os organos de representacion do persoal. Alega que se incumpren os regulamentos
aprobados en Consello de Goberno e Claustro e pon como exemplo que se sacan cursos de
formacion sen pasar pola correspondente comision, en contra do que di o regulamento.
Confia en que a dia de hoxe, que estdn preto dun conflito coa Universidade, se retomen as
negociacions. Pregunta 4 xerente se cree que se estd en condicidns de cumprir os obxectivos
contidos no Plan operativo de xestion que se presenta ante o Consello de Goberno. Fai
referencia ao custo de 700.000 euros que supoén o grupo xerencial mais as contratacions
externas e pregunta, 4 vista do gasto que supon este Plan operativo de xestion, quen asumira
as responsabilidades se os obxectivos non se cumpren. Solicita que se traian a este Consello
de Goberno os resultados do Plan operativo de xestion. Reitera a stia peticion de negociacion.

A xerente inicia a sua intervencion alegando que ten recollidas todas as reuniéns tidas
para negociar sobre os distintos temas e en 2008 son un total de 47, méis de 28 coa Comision
paritaria. Isto demostra que a sta predisposicidén para negociar todos os temas € clara. Por
primeira vez en moitos anos a Comision de emprego se ten reunido, unha vez constituida, o
mesmo que a Comision de formacidén que levaba anos sen contido real, mentres que agora
todos os cursos que se convocan pasan por esta Comision. Reitera a sua disposicidon a
negociar calquera tema e alega que nunca se negou a sentarse a negociar cos representantes
do conxunto dos traballadores e como mostra presenta o conxunto de reunions mantidas.
Pon como exemplo desas negociacions o acordo acadado en relacion & RPT, o concurso de
traslados que se estd executando e as convocatorias de promocién para PAS funcionario.

Refirese tamén ao concurso convocado, alegando que estd sen adxudicar a espera do
que ocorra hoxe con Plan operativo de xestion, co obxectivo de ir avanzando.

Aclara que a suas accions tefien unha clara orientacidén ao servizo publico e que se
estd actuando como outras universidades. Con este Plan operativo se estd desenvolvendo o
Plan estratéxico da Universidade.



En canto ao cumprimento dos obxectivos, os mesmos son claros e poderd avaliarse se
0s mesmos se cumpren ou non e, de ser o caso, poderan facerse as alegacions necesarias.
Mostra a sta disposicion a dar conta ao Consello de Goberno do grao de cumprimento do
Plan. Con este Plan se pofien a disposicion da Universidade os retos e compromisos da
xestion da mesma. Alega que foi dificil chegar ata aqui, pero o mdis complicado serd a
implantacion que haberd que facer agora. Entende que os obxectivos do Plan son ambiciosos
pero factibles.

A vicerreitora de Investigacion aclara que as 8 prazas para ECIMAT se convocaron
con financiamento para agrupamento de grupos da Direccion Xeral de Universidades da
Xunta de Galicia e son persoas que se contratan como en calquera outro grupo de
investigacion.

O Sr. Cebro replica que as contratacions son para consolidacion estrutural.

O reitor sinala que as prazas son para consolidacidén estrutural de grupos de
investigacion, con financiamento da Xunta de Galicia para agrupamento de grupos de
investigacion, e contratan como calquera outro grupo de investigacion.

O Sr. Cebro resposta & xerente que negociou e s6 se chegaron a dous acordos que
interesaban 4 Xerencia e & Universidade: & RPT, & que se chegou por presions e, no relativo
ao concurso, recorda que estd recorrido nunha das bases. Entende que a Xerencia negocia
pero sen chegar a acordos e sen respectar o Regulamento de PAS e de formacion. Reitera a
stia peticion de que se negocie, que se respecte ao persoal e que se cumpran todos os
regulamentos e acordos.

O Prof. Pereira manifesta que o Plan operativo de xestion estd ben elaborado, pero
bota en falta falar de calidade. O organigrama que se presenta ¢ profundo pero considera que
haberia que apoiar as estruturas bésicas de docencia e de investigacion.

A xerente inicia a sua intervencion coa resposta ao Prof. Pereira sinalando que no
Plan existen circulos de calidade e de mellora. O obxectivo inmediato € elaborar o Plan de
calidade para o que se creard o Comité de calidade. Por outra banda sinala que se recollen no
Plan oito grandes obxectivos operativos cada un deles cun responsable e a docencia e
investigacion son dous obxectivos centrais.

Seguidamente resposta ao Sr. Cebro indicando que a Xerencia cumpre o Regulamento
de formacién en canto se esta traballando coa Comision de formacion e se estd facendo un
borrador que se presentard para a stia discusion. Reitera a sua disposicion a negociar.

O reitor fai unha reflexién final sinalando que desde que el estd en Consello de
Goberno, en 2002, esta ¢ a primeira vez que se fala en serio destas cuestions. El como reitor
estd implicado nun proceso de modernizacion da xestion. Entende que o Plan que se presenta
¢ ambicioso, e pregunta se hai no Plan algun obxectivo que deba ser eliminado, porque se
non ¢ asi, deberia seguirse por este camifio.

O Sr. Cebro intervén para sinalar que como estén as cousas agora non se cumprird nin
0 40% do Plan en canto non habera participacién da Xunta de PAS.

Procédese a votacidén do Plan operativo de xestion.

- Votos a favor: 24.

- Votos en contra: 2.

- Abstencidns: 11.

Aprdbase por maioria.
Punto 8. Aprobacién, se procede, dos Criterios de avaliacién da producién cientifica
aplicables aos méritos correspondentes ao ano 2008.

Cédese a palabra & vicerreitora de Investigacion quen expdén que a proposta,
consensuada na Comision de investigacion, supdn manter 0S mesmos criterios ca mesma
puntuacion excepto nos apartados:

3.~ Artigos ou traballos de investigacion publicados en revistas.

Neste apartado proponse:

[ 2007 | 2008 |
Aumentar editor xefe revista IST 2 10
Incluir co-editor, editor asociado, editor rexional en revista ISI - 5
Incluir membro do consello de redaccion en revista IST - 1
Aumentar editor xefe revista B 1 5
Incluir co-editor, editor asociado, editor rexional en revista B o 2,5
Incluir membro do consello de redaccion en revista B —— 0.5
Incluir editor xefe revistas tipo C . 1
Incluir editor xefe revistas tipo C --- 0,5

4.- Teses de doutoramento lidas na Universidade de Vigo.

Neste apartado proponse incluir as teses lidas en cotutela: de non seren lidas na
Universidade de Vigo daranse 6 puntos pola direccion (a dividir enwe os codirectores).

Aprobase por asentimento o texto que se recolle no anexo V.

Punto 9. Aprobacidn, se procede, das convocatorias de Extension Universitaria do ano 2009:
accions participativas e asociacionismo, actividades extraacadémicas e de difusion cultural,
cursos e obradoiros.

Cédese a palabra & vicerreitora de Extension Cultural e Estudantes quen expén os
cambios esenciais contidos nas convocatorias de Extensiéon Universitaria do ano 2009:
accions participativas e asociacionismo, actividades extraacadémicas e de difusiéon cultural,
cursos e obradoiros, tal como constan no anexo VI. Aprobadas pola Comisidon de extension
cultural e estudantes do dia 19 de xaneiro.

Abrese unha quenda de intervencions.

O Sr. Farifias en canto aos créditos ECTS que se van dar por estas actividades,
pregunta pola equivalencia en horas.

A vicerreitora de Extension Cultural e Estudantes resposta que se trata de un crédito
ECTS por cada 30 horas. Ante iso o Sr. Farifias pregunta se, tendo en conta as actividades dos
alumnos poderia chegarse a dous créditos ECTS, ao que a vicerreitora resposta que non.

Debétese sobre o tema, indicando o Sr. Farifias que a proposta que se fai € pouco
xenerosa ao que reposta a vicerreitora de Extension Cultural e Estudantes que o que se reflicte
no texto ¢ o que marca a lei que é considerar que un crédito ECTS supon 25 ou 30 horas de
actividade do alumno.

A vicerreitora de Titulacions e Converxencia Europea sinala que en relacidon ao grao,
este tema vird ao Consello de Goberno, pero € necesario pensar en global. Tratase de que o
alumno adquira competencias, polo tanto o debate debe centrarse en se o curso de que se trate
permite ao alumno adquirir competencias propias do seu plan de estudos.

Aprdbase por asentimento.

Punto 10. Aprobacion, se procede, dos seguintes convenios: Convenio para a codireccidon de
teses de doutoramento coa Universidade Degli Studi di Salerno (Italia) - Convenio de
colaboracion coa Universidade da Republica (Uruguai) para o intercambio de estudantes —
Convenio de colaboracion coa Conselleria de Innovacion e Industria, a Universidade de
Santiago de Compostela e a Universidade da Corufia para o reparto do fondo de apoio &
investigacion do exercicio 2008 — Convenio de colaboracion coa Conselleria de Educacion e
Ordenacion Universitaria, a Universidade de Santiago de Compostela e a Universidade da
Corufia para promover a intensificacion da actividade investigadora — Convenio de
colaboracion coa Conselleria de Educacion e Ordenacion Universitaria, a Universidade de
Santiago de Compostela e a Universidade da Coruifia para o desenvolvemento dos servizos
xerais de apoio 4 investigacion — Convenio de colaboracion coa Conselleria de Traballo, a
Universidade de Santiago de Compostela, a Universidade da Corufia e o Consello Superior
de Investigacions Cientificas para o desenvolvemento do programa “Empresa-concepto”
2008-2010.

O Prof. Berrocal pregunta polas partidas incluidas nos convenios coas Consellerias de
Innovacion e Industria e Educacion, se estas se van dedicar a una convocatoria especifica ou
se van incluir no orzamento.

O reitor contesta que hai dous tipos de convenios: os quen van 4 oficina [+D para
certificar gasto e os que se refiren a fondos do Plan de financiamento do Sistema
Universitario de Galicia. Estes fondos non estdn afectados e son para os programas de
investigacion.

Aprdbanse por asentimento.



Punto 11. Eleccion para cubrir unha praza vacante do sector de estudantes na Comision de
reclamacions a prazas de profesorado contratado.

A secretaria xeral sinala que non hai candidatos presentados.

Punto 12. Eleccidn para cubrir as seguintes vacantes en comisions delegadas do Consello de
Goberno: Comisién de planificacion e asuntos econémicos (1 membro do Consello Social).

A secretaria xeral sinala que non hai candidatos presentados.

Punto 13. Rogos e preguntas.

O Prof. Legido solicita que se lle informe sobre as noticias aparecidas en prensa sobre
a titulacién de empresarias da Universidade da Coruiia.

O reitor inicia a sua resposta coa lectura do artigo 3.1 das Lifias xerais para a
implantacion dos estudos de grao e posgrao no Sistema Universitario de Galicia, documento
aprobado por unanimidade no Consello Galego de Universidades (5 de novembro de 2007),
formado polos Conselleiros de Educacion e Innovacién e Industria, os tres reitores, os tres
presidentes dos Consellos Sociais das tres universidades e os representantes do Parlamento de
Galicia. En concreto, o art. 3.1 sinala que “non poderan autorizarse titulos repetidos, ou cunha
alta coincidencia en obxectivos e contidos, nunha mesma universidade. Se se cumpren os
requisitos de viabilidade e numero minimo de estudantes, pode contemplarse a autorizacidon
de adaptacion dos correspondentes graos a un titulo Unico con imparticién en mais dun
campus’.

As tres Universidades aplican esta norma e por iso na nosa Universidade hai unha
unica Xunta de Titulacion en Dereito e en Administracion e Direccion de Empresas, e tratase
de implantar un mesmo titulo en dous campus. Tanto Vigo como Santiago estamos aplicando
a normativa. Recorda o reitor que esta normativa estivo sometida a consulta de toda a
comunidade universitaria, incluida a Escola Universitaria de Estudos Empresariais, € non se
fixeron alegacidns.

Engade o reitor que se estd nun sistema universitario que pasa de 90.000 a 70.000
estudantes e se critica que a masa de titulacions existente non € a axeitada. Chegados a este
punto, tratase de reordenar o mapa do Espazo Europeo de Educaciéon Superior, co grao para as
ensinanzas bdsicas e o posgrao para a especializacion. O obxectivo € buscar un sistema
flexible e non repetido. De ai a prevision que se contén no art. 3.1 das lifias xerais para a
implantacion do grao e posgrao.

O unico problema que se ten suscitado coa aplicacidon desta normativa € o das Escolas
de Empresariais de Vigo e Corufia en canto son centros de moita tradicion que se resisten ao
cambio. Non se trata dun problema académico, en canto se houbera outra titulacion na Escola
de Empresariais, como pode ser turismo, non haberia problema. Cando chega o momento de
aplicar a normativa, se produce unha gran presion, non sé dos profesores dos centros, senoén
tamén a nivel social, sobre todo en Corufia, o que fai que a Conselleria de Educacion e



Ordenacion Universitaria informe, o dia 29 de decembro, que se autoriza a remision &
ANECA do titulo de estudos empresariais, cando inicialmente se acordaba non remitilo, en
coherencia co acordo do Consello Galego de Universidades.

En concreto, no Consello Galego de Universidades, a Universidade da Corufia solicita
que se analice externamente por expertos se existen ou non coincidencias entre os dous titulos
presentados pola mesma (grado en ADE e grao en estudos empresariais), antes da decision
definitiva do propio Consello. Cando se tefian os informes, se decidird polo Consello Galego
de Universidades e o reitor pediu o mesmo tratamento para a Universidade de Vigo. Polo
tanto a situacidn estid como estaba antes pero polo medio estd a remision do titulo &8 ANECA.

Sinala finalmente o reitor que hai comprometido un Consello Galego de Universidades
para debater este tema e se o debate € favorable haberd alguén que poida pedir que se
modifiquen as normas.

Debatese sobre a posibilidade de que as normas se poidan modificar e os efectos das
mesmas coa intervencion do reitor e o Prof. Legido.

Intervén o Sr. Mato quen agradece ao reitor a sia aclaracion e entende que a actuacion
do equipo de goberno foi a correcta. Ante a posibilidade de que cambie a normativa, pregunta
se poderia ocorrer que a Escola desaparecese e poderian adoptarse medidas para evitalo.

O reitor resposta que unha cousa € a titulacion e outra moi distinta a pervivencia dunha
estrutura de centro e outra o edificio. Calquera actuacion relativa & unha nova titulacion teria
que ir a Consello de Goberno, Consello Social e Claustro e haberia que decidir ademais que
Xunta de Titulacién é a que debe elaborar o plan de estudos e onde se vai implantar. Polo
momento a Universidade de Vigo cumpre a normativa e haberd que esperar a ver que pasa.

O Prof. Rodeiro solicita unha aclaraciéon sobre unha pregunta feita no anterior
Consello de Goberno sobre se para facer unha actividade académica no periodo de exames
basta con pedir autorizacidén ao decanato do centro.

A secretaria xeral sinala que os exames deben ser feitos no periodo aprobado polo
Consello de Goberno e dentro das datas aprobadas pola Xunta de Centro do centro de que se
trate. Outra situacion distinta serd en aqueles supostos en que se trate dun proxecto piloto de
adaptacion ao EEES no que se terd en conta a guia de titulacién onde se establecen as
actividades que deben facer os alumnos para obter a cualificacion final.

Debatese sobre o tema entre a secretaria xeral, o reitor e o Prof. Rodeiro, finalmente
suxirese pola secretaria xeral que o Prof. Rodeiro faga a consulta & Secretaria Xeral para que
se conteste puntualmente tendo todos os datos sobre o suposto concreto.

O Prof. Rodeiro pregunta polo procedemento que se segue pola Universidade para a
cesion da explotacion & unha empresa dun servizo.

O reitor resposta que a Universidade, con autorizaciéon do Consello Social, cede en uso
a parcela, se constrie e se saca a concurso e quen explota ¢ a concesionaria. En todo este
proceso non se pasa por ningun servizo da Universidade.

A vicerreitora de Titulacions e Converxencia Europea procede a contestar & pregunta
realizada polo Sr. Farifias no Consello de Goberno de 25 de novembro sobre a situacion da
emision dos titulos de mestrados, indicando que estanse a expedir con normalidade as
certificacions provisionais de titulo nas respectivas secretarias de alumnos dos centros. De
todos os xeitos desde a Seccién de posgrao contactouse con todos os centros para que
incidisen na informaciéon sobre o tema aos coordinadores de mestrados e alumnos. Sen
embargo, sinala que non se pode, polo de agora progresar cara afora, co procedemento de
emision de titulos debido a que a Universidade estd a espera de recibir instrucions e codigos
de titulos de mestrados universitarios da “Subdirecciéon General de Titulos, Convalidaciones y
Homologaciones” do Ministerio de Educacion, Politica Social e Deporte.

O Sr. Farifias agradece a contestacion e roga que se busque unha férmula homoxénea
para os contidos das certificacidons en canto algunhas estdn en casteldn, outras en galego, en
algunhas figura programa oficial de posgrao e en outras mestrado.

A vicerreitora de Titulacions e Converxencia Europea sinala que se ten creada unha
comision interuniversitaria coas Universidades de Santiago e da Corufia para unificar
cuestions de xestion académica. Nesta comisién estase a traballar no desefio das
certificacions.

Continua o Sr. Farifias co rogo de que se adopten as medidas oportunas para evitar que
os dias de chuvia tefia que mollar os pés nos charcos que se forman no camifio que vai desde
o aparcadoiro 4 Reitoria. Por outro lado, recorda ao vicerreitor de Relacions Institucionais que
estdn empezando a chegar os alumnos Erasmus e que deberdn facerse os correspondentes
actos de benvida. Recorda tamén a conveniencia da edicion dun video sobre o EEES xunto co
Consello Social e que seria interesante gravar as charlas que sobre este tema se estan levando
a cabo nos centros polo reitor, e as vicerreitoras de Extension Cultural e Estudantes e
Titulacions e Converxencia Europea.

O reitor contesta que estas charlas non se gravaron pero que se estudaré a posibilidade
de facelo coas seguintes que se programen.

O Sr. Puga refirese ao Centro de Linguas indicando que cumpre unha gran labor en
relacion ao aprendizaxe das linguas e pregunta se se vai facer algunha xestiéon sobre o
recofiecemento oficial dos cursos en canto neste momento se obtén un diploma de asistencia e
despois € necesario presentarse ao exame oficial. O vicerreitor resposta que se estan facendo
xestions para acreditar os cursos para que teflan validez externa e acreditar & Universidade
para que o estudantado da nosa instituciéon poida realizar os exames necesarios para
desprazarse a determinados paises que esixen un nivel lingiiistico concreto nas nosas
instalacions.

O Sr. Puga pregunta se este ano haberd convenio UNIPORTA para adquisicion de
ordenadores.

O Prof. Pereiro pregunta pola situacion dos profesores que non se acreditaron pola
ACSUG.



O vicerreitor de Organizacion Académica e Profesorado contesta que habera unha
COAP a semana que ven para analizar toda a situacidén sobre o tema. Hai peticions de
prorroga polo profesores que xa estan acreditados e que rematard o dia en que tomen
efectivamente posesion. Se non obtiveron a acreditacidn, terd que aplicarse a transitoria do
Regulamento de profesorado de 2005. Reitera que haberd unha COAP para analizar as
distintas situacidéns na semana que ven.

E non habendo mais asuntos que tratar, remata a sesién as 12:45 horas do dia 26 de
xaneiro de 2009 da que eu como secretaria xeral dou fe co visto e prace do reitor

A secretaria xeral

¢f M? Gonzilez Pillado






